
CATANZARO, 14 GENNAIO

Ce sunnu certi canzuni... ca i paroli... dicianu tuttu... specialmenta quandu cci menti u calura do
dialettu

E chissa... mi pigghia assai...

Para sulu ieri quandu mi n'seguivi ccu i domandi cchi mi facivi tu... ccu i sogni novi cchi avivi ogni
vota 
Comu cangianu i figghi 
Ojia non sacciu mai... cchi fai ddha fora... e cci staiu mala... ccu i penzeri mei 
Chjianu chjianu ti n'da vai... e non sacciu comu aiu e fara ma ti vegnu arrethu

Eu misuru u mundu... ccu nathru metru 
Tu vai sulu avanti... ma eu restu arretu 
Cchi chiedanu i figghi... a felicitá senza ma fannu sforzi o a libertá ppemma sunnu diversi 
Ma tantu... qualunqua cosa succeda... prima o dopu... vi n'da jiati sempra ppe a srhata voshra

U sacciu ca non esta facila ma ti m'pari ma campi 
Ma tu... non dassi mai u tempu ma ti canusciu megghiu

Eu volera ma capisciu... comu tu mi vidi 
Si ti staiu ammenzu i pedi... o si ppe casu... ti fidi nu pocu e mia 
N'to calendariu meu... sta arrivandu u vernu 



Tu invecia non ti spagni e ogni novu jornu cchi arriva 
Fuvi figghiu puru eu... tantu tempu fa 
Forza non cci cridi... ma eu mu ricordu

Eu volera ma ti vegnu arretu... n'to caminu cchi ai e fara 
Senza ma fazzu rumura... senza ma disturbu 
Ccu u cappeddhu... e u giornala n'te mani 
E ssi n'oja o domani... ppe n'cunu casu shtranu... tu averi e d'essera ccu i spaddhi allu muru... eu non
fussera luntanu 
Tu u sai... ca ppemma riesciu ma salvu chiddhu cchi esta u meu... sacciu ma minu forta puru eu

U sacciu ca non esta facila ma ti m'pari ma campi 
Ma tu... non mi dassi mai u tempu ma ti canusciu megghiu

Eu volera ppemma m'assettu e ma guardu u mara 
Ccu i penzeri mei... senza ma mi vatta u cora 
Si de consigli mei... giá n'da poi fara a menu... sugnu quasi a postu ccu a cuscienza mia 
Ma in ogni casu... sempra nu dubbiu mi restera 
On fai mai abbastanza ppe sti figghi 
I figghi noshtri

(Figli - di Valerio Negrini e Roby Facchinetti)

